
ஜ்ஞாநாநந்தா³மலாத்மா கலிகலுஷமஹாதூலவாதூலநாமா
ஸீமாதீதாத்மபூ⁴மா மம ஹயவத³நா தே³வதா தா⁴விதாரி: ।
யாதா ஶ்வேதாப்³ஜமத்⁴யம் ப்ரவிமலகமலஸ்ரக்³த⁴ராது³க்³த⁴ராஶி:
ஸ்மேரா ஸா ராஜராஜப்ரப்⁴ரு’திநுதிபத³ம் ஸம்பத³ம் ஸம்வித⁴த்தாம் ॥ 1॥
தாராதாராதி⁴நாத²ஸ்ப²டிகமணிஸுதா⁴ஹீரஹாராபி⁴ராமா
ராமா ரத்நாப்³தி⁴கந்யாகுசலிகுசபரீரம்ப⁴ஸம்ரம்ப⁴த⁴ந்யா ।
மாந்யாऽநந்யார்ஹதா³ஸ்யப்ரணதததிபரித்ராணஸத்நாத்ததீ³க்ஷா
த³க்ஷாஸாக்ஷாத்க்ரு’தைஷா ஸபதி³ஹயமுகீ² தே³வதா ஸாऽவதாந்ந:॥ 2॥
அந்தர்த்⁴வாந்தஸ்ய கல்யம் நிக³மஹ்ரு’த³ஸுரத்⁴வம்ஸநைகாந்தகல்யம்
கல்யாணாநாம் கு³ணாநாம் ஜலதி⁴மபி⁴நமத்³பா³ந்த⁴வம் ஸைந்த⁴வாஸ்யம் ।
ஶுப்⁴ராம்ஶு ப்⁴ராஜமாநம் த³த⁴தமரித³ரௌ புஸ்தகம் ஹஸ்தகஞ்ஜை:

ப⁴த்³ராம் வ்யாக்²யாநமுத்³ராமபி ஹ்ரு’தி³ ஶரணம் யாம்யுதா³ரம் ஸதா³ரம் ॥
3॥
வந்தே³ தம் தே³வமாத்³யம் நமத³மரமஹாரத்நகோடீரகோடீ-

வாடீநியத்நநிர்யத்³க்⁴ரு’ணிக³ணமஸ்ரு’ணீபூ⁴தபாதா³ம்ஶுஜாதம்।
ஶ்ரீமத்³ராமாநுஜார்யஶ்ருதிஶிக²ரகு³ருப்³ரஹ்மதந்த்ரஸ்வதந்த்ரை:
பூஜ்யம் ப்ராஜ்யம் ஸபா⁴ஜ்யம் கலிரிபுகு³ருபி⁴ஶ்ஶஶ்வத³ஶ்வோத்தமாங்க³ம் ॥
4॥
வித்³யா ஹ்ரு’த்³யாऽநவத்³யா யத³நக⁴கருணாஸாரஸாரப்ரஸாராத்
தீ⁴ராதா⁴ராத⁴ராயாமஜநி ஜநிமதாம் தாபநிர்வாபயித்ரீ ।
ஶ்ரீக்ரு’ஷ்ண ப்³ரஹ்மதந்த்ராதி³மபத³கலிஜித்ஸம்யமீந்த்³ரார்சிதம் தத்
ஶ்ரீமத்³தா⁴மாதிபூ⁴ம ப்ரத²யது குஶலம் ஶ்ரீஹயக்³ரீவநாம ॥ 5॥
இதி ஶ்ரீக்ரு’ஷ்ணப்³ரஹ்மதந்த்ரபரகாலமஹாதே³ஶிகக்ரு’திஷு
ஶ்ரீலக்ஷ்மீஹயக்³ரீவபஞ்சரத்நம் நாம ஸ்தோத்ரம் ஸமாப்தம் ॥

1



ஶ்ரீலக்ஷ்மீஹயக்³ரீவபஞ்சரத்நம்

Encoded and proofread by Rujuta rujuta5879 at gmail.com

Shri Lakshmihayagriva Pancharatnam

pdf was typeset on March 15, 2018

Please send corrections to sanskrit@cheerful.com

2 sanskritdocuments.org


	 Shri Lakshmihayagriva Pancharatnam 
	 ஶ்ரீலக்ஷ்மீஹயக்³ரீவபஞ்சரத்நம் 
	Sanskrit Document Information
	Sanskrit Document Text
	Document Credits



